
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՕԳՈՍՏՈՍԻ  22-Ի N 1392-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 



	1․ ՀՀ տարածքային կառավարման և ենթակառուցվածքների նախարարություն
	14.05.2025թ.

	
	ԴԽ/15.3/15844-2025

	«Հայաստանի Հանրապետության կառավարության 2024 թվականի օգոստոսի 22-ի «Հայաստանի Հանրապետությունում անասնաբուծության խթանման ծրագրերը հաստատելու մասին» N 1392-Լ որոշման մեջ լրացում և փոփոխություններ կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) քննարկվել է ՀՀ  տարածքային կառավարման և ենթակառուցվածքների  նախարարությունում և մարզպետների աշխատակազմերի հետ։
   Քննարկման արդյունքով հայտնում ենք, որ Նախագծի վերաբերյալ  առաջարկություններ և դիտողություններ չկան։
	Ընդունվել է

	2․ ՀՀ ֆինանսների նախարարություն
	19.05.2025թ.

	
	01/9-2/11296-2025

	Ի պատասխան Ձեր սույն թվականի մայիսի 7-ի N 01/10008-2025 գրության՝ Հայաստանի Հանրապետության կառավարության 2024 թվականի օգոստոսի 22-ի N 1392-Լ որոշման մեջ լրացում և փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է փոփոխություններ կատարել Մթերատվության բարձրացման փորձնական ծրագրի (այսուհետ՝ Ծրագիր) կարգավորումներում, հայտնում ենք հետևյալը.
Նախագծով սահմանվում է, որ Էկոնոմիկայի նախարարությունն ամփոփում է Ծրագրով պահանջվող ծառայությունները մատուցող կազմակերպությունների կողմից ներկայացված մատուցված ծառայությունների ծավալների վերաբերյալ եռամսյակային հաշվետվություններրրն ու համայնքի կամ բնակավայրի կողմից դրանց ուսումնասիրությունների արդյունքները և տալիս է դրական եզրակացություն մարզպետի աշխատակազմին՝ նախատեսված գումարները կազմակերպություններին փոխանցելու վերաբերյալ, որից հետո մարզպետի աշխատակազմը փոխանցման ենթակա գումարը  համայնքի կամ բնակավայրի միջոցով փոխանցում է կազմակերպությունների բանկային հաշվեհամարներին՝ մարզպետի աշխատակազմի և համայնքի կամ բնակավայրի միջև կնքված պայմանագրի հիման վրա։ Այս կապակցությամբ առաջարկում ենք, Նախագծով առաջարկվող փոփոխությունները ձևակերպել այնպես, որ Ծրագրի ԲՍԿ-ն հանդիսանա Էկոնոմիկայի նախարարությունը՝ սահմանելով, որ ֆինանսական միջոցները կհատկացնի Էկոնոմիկայի նախարարությունը՝ Նախարարության, համայնքի կամ բնակավայրի և Ծրագրով պահանջվող ծառայությունները մատուցող կազմակերպության միջև նախապես կնքված եռակողմ պայմանագրի հիման վրա, իսկ մարզպետի աշխատակազմերը կիրականացնեն հայտերի գնահատման, Նախարարություն փոխանցման և մոնիտորինգի գործառույթներ։ 
	






Չի ընդունվել
       ՀՀ էկոնոմիկայի նախարարությունը նպատակահարմար չի գտնում այս փուլում կատարել արմատական փոփոխություններ, քանի որ Մթերատվության բարձրացման փորձնական ծրագրի (այսուհետ՝ Ծրագիր) շրջանակներում հիմնական գործընթացն իրականացրել և իրականացնում են  մարզպետների աշխատակազմները՝ համայնքի կամ բնակավայրերի միջոցով, մասնավորապես 2025 թվականի մայիսի 15-ի դրությամբ արդեն իսկ կան 1400 և ավելի սերմնավորված կովեր, թվով 11 կնքված պայմանագրեր՝ համայնքների և կազմակերպությունների միջև, ծառայությունների մատուցման պայմանագրեր՝ տնտեսավարողի և  կազմակերպության միջև, ինչպես նաև ստանձնված պարտավորություններ, որոնց չկատարումը կբերի Ծրագրի ձախողմանը։
     Միաժամանակ, ՀՀ էկոնոմիկայի նախարարությունը Մարզպետների աշխատակազմերին և աշխատանքային կարգով և գրավոր տեղեկացրել է Ծրագրի կետերի փոփոխության վերաբերյալ և վերջիններիս կողմից առարկություններ չկան։ 
     Ինչ վերաբերում է Ծրագրի մոնիթորինգի գործառույթներին, ապա համաձայն Ծրագրի 31-րդ կետի, այն իրականացնում է ՀՀ էկոնոմիկայի նախարարության Գյուղատնտեսական ծառայությունների կենտրոն ՊՈԱԿ-ը։ 


	3․ ՀՀ Արդարադատության նախարարություն
	20.05.2025թ.

	
	/27.1/21924-2025

	Ի պատասխան Ձեր՝ 2025 թվականի մայիսի 7-ի թիվ 01/10008-2025 գրության՝ կից ներկայացվում է «Հայաստանի Հանրապետության կառավարության 2024 թվականի օգոստոսի 22-ի N 1392-Լ որոշման մեջ լրացում և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության կարծիքը:
ԿԱՐԾԻՔ
«Հայաստանի Հանրապետության կառավարության 2024 թվականի օգոստոսի 22-ի N 1392-Լ որոշման մեջ լրացում և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ

«Հայաստանի Հանրապետության կառավարության 2024 թվականի օգոստոսի 22-ի N 1392-Լ որոշման մեջ լրացում և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝ 
1. Հարկ է նկատել, որ Նախագծով սահմանված չէ լրացման վերաբերյալ որևէ դրույթ, ուստի, անհրաժեշտ է Նախագծի վերնագրում «լրացում և» բառերը հանել, հաշվի առնելով «Նորմատիվ իրավական ակտերի մասին» օրենքի 12-րդ հոդվածի 1-ին մասի կարգավորումը:
2. Նախագծի 1-ին կետի 1-ին ենթակետով սահմանվում է հետևյալը՝ «Նախարարությունը, ամփոփելով հաշվետվությունները և ուսումնասիրությունների արդյունքները 15 աշխատանքային օրվա ընթացքում տալիս է դրական եզրակացություն մարզպետի աշխատակազմին՝ նախատեսված գումարները կազմակերպություններին փոխանցելու վերաբերյալ»:
Այս առումով հարկ ենք համարում անդրադառնալ «դրական եզրակացություն» ձևակերպմանը, քանի որ նախատեսված կարգավորման արդյունքում ստացվում է մի իրավիճակ, երբ նախարարությունը բոլոր դեպքերում տրամադրում է միայն դրական եզրակացություն, որը հիմք է հանդիսանում մարզպետի աշխատակազմի համար, որ վերջինս կազմակերպություններին փոխանցի նախատեսված գումարները:
Սակայն, նման սահմանումը միակողմանի և սահմանափակ է, ինչը կարող է առաջացնել իրավական և գործառնական խնդիրներ։
Առաջին հերթին դրական եզրակացության սահմանումը որպես միակ հնարավոր ելք, բացառում է այն իրավական մեխանիզմը, որի միջոցով նախարարությունը կարող է հրաժարվել փոխանցման գործընթացից՝ հիմնվելով հաշվետվությունների թերի լինելու, չհամապատասխանելու կամ այլ իրավաչափ խոչընդոտների վրա։
Այսպիսով, հաշվի առնելով վերոգրյալը՝ անհրաժեշտ է ձևակերպումը վերանայել և հստակեցնել՝ վերացնելով միայն «դրական եզրակացության» մատնանշումը և փոխարինել այն ընդհանուր «եզրակացություն» ձևակերպմամբ, որը թույլ կտա նախարարությանը ըստ ուսումնասիրությունների արդյունքների տալ ինչպես դրական, այնպես էլ բացասական եզրակացություն:
3. Նախագծին կից ներկայացված Հիմնավորումը թերի է, մասնավորապես բացակայում են Նախագծով նախատեսված փոփոխությունների անհրաժեշտության բավարար հիմնավորումները, ուստի հաշվի առնելով վերոնշյալը Հիմնավորումն անհրաժեշտ է լրամշակել՝ նկատի ունենալով «Նորմատիվ իրավական ակտերի մասին» օրենքի 6-րդ հոդվածի 5-րդ մասի կարգավորումը:

